
Statistik ko‘rsatkichlarga izoh

Tibbiyot muassasalari tarmog‘iga shifoxona va ambulatoriya-
poliklinika, tez tibbiy yordam, onalik va bolalik himoyasini ta‘minlash
hamda sanitariya-epidemiologiya yo‘nalishidagi va boshqa muassasalar
kiradi.

Shifoxona muassasi - kechayu kunduz tibbiy yordam ko‘rsatuvchi,
bemorlarni diagnostika, davolash va reabilitatsiya qilish uchun
mo‘ljallangan, professional tayyorlangan amaliyotga ega, kamida bitta
shifokori mavjud statsionar davolash muassasasi.

Ambulatoriya-poliklinika muassasalari soniga aholining ushbu
muassasalarga qatnab yoki shifokorlarning uylarga tashrif buyurishi orqali
aholiga davolash profilaktika yordamini ko‘rsatuvchi muassasalar kiritiladi.
Ular gatoriga mustaqil poliklinikalar, dispanserlar, shifoxonalarning
poliklinika bo‘limlari, ixtisoslashtirilgan tibbiyot markazlari, tibbiy
sanitariya qismlar, ambulatoriyalar, qishloq (shahar) vrachlik punktlari,
mustaqil vrachlik tibbiyot punktlari, ayollar maslahat xonalari va
boshqalar kiradi.

Aholining kasallanishi yil davomida davolash-profilaktika
muassasasiga murojaat qilganda yoki profilaktik ko‘rikdan o‘tayotganda
aniqlangan (yoki dispanser kuzatuvi ostiga olingan) ilk bor tashxis
qo‘yilgan bemorlar soni bilan izohlanadi.

Birlamchi kasallanish bemorga hayotida birinchi marotaba tashxisi
aniqlanganda ro‘yxatga olinadi.

Kasallanish darajasi - birinchi marotaba tashxisi aniqlangan
bemorlar sonini doimiy aholining o‘rtacha yillik soniga nisbati.

Bemorlar kontingenti - joriy hamda o‘tgan yillarda tibbiyot
muassasalariga murojaat etgan va kasallikga chalingan barcha shaxslar
kiradi. Mazkur ko‘rsatkich yil oxirida sog‘ligni saqlash muassasalari
hisobida turgan bemorlarni yil oxiridagi doimiy aholi soniga bo‘linishi
orqali hisoblanadi.

Tibbiyot xodimlarining soniga barcha ixtisoslik va turdagi tibbiyot
muassasalarining (tibbiy yordam ko‘rsatuvchi xususiy muassasalarni
go‘shgan holda) shifokorlari va o'rta tibbiy xodimlari kiritiladi.

Shiforkorlarning umumiy soniga sog‘ligni saqlash muassasalarida,
sanatoriy-kurort muassasalarida, tibbiyot xodimlarini tayyorlash va qayta
tayyorlash, aholini ijtimoiy muhofaza qilish muassasalarida, ilmiy tadqiqot
institutlarida, sog‘ligni saqlashning boshqaruv organi apparatida
ishlayotgan oliy tibbiy ma’'lumotga ega barcha mutaxassislar kiradi.

O‘rta tibbiyot xodimlarining umumiy soniga sog‘ligni saqlash,
sanatoriy-kurort muassasalarida, bolalar uylarida va boshqa
muassasalarda ishlayotgan o‘rta maxsus tibbiy ma'lumotga ega barcha
shaxslar kiritiladi.

Surxondaryo viloyatida o‘rta tibbiyot xodimlari soni

